«Сыктывкарса университетын водзö кутасны босьтны велöдчыны коми филологъясöс».
Та йылысь висьталiс Коми Республикаса Юралысь Вячеслав Гайзер.

«Виччысьтöм, мый тайö уджсикас серти дугöдöма босьтны студентъясöс, но тайö лоöмторсö ми решитам. Группаыс лоö и колана ногöн кутас велöдчыны», - пасйис В.Гайзер.

Республикаса Юралысь сiдзжö тöдчöдiс, мый оз аддзы ни öти помка, сiдзжö и сьöм боксянь, мый серти позьö дугдыны ВУЗын дасьтыны коми-филологъясöс.

«Оз позь кывсö​ донъявны сьöм серти. Меным, кыдзи мортлы, кодi олiс коми кывъя аскотырын – тайö юалöмыс абу прöста сёрни, тайö инмö и меным. Чайта, мый кыв видзöмын, сiйöс сöвмöдöмын, сiдзжö кыдзи и та вылö кадръясöс дасьтöмын тöдчанлуныс абу ичöтджык, кыдзи видзны йöзлысь дзоньвидзалун, сöвмöдны экономика да мукöдтор», - содтiс Коми Республикаса Юралысь.
